
Supervizor  za  Brčko  ubrzava
proces reorganiziranja uprave
Brčko Distrikta
Supervizor za Brčko, Susan Johnson, je danas izdala Nalog
supervizora kojim ubrzava proces reorganiziranja javne uprave
Brčko Distrikta, koji uveliko kasni. Nalog je način da se
prevladaju proceduralni problemi koje Vlada Brčko Distrikta
navodi  kao  prepreke  pravovremenom  implementiranju  preporuka
navedenih  u  izvješću  „Analiza  javne  uprave  u  Vladi  Brčko
Distrikta”  neovisne  kuće  Deloitte  od  20.  X  2004.god.,  sa
konkretnim preporukama za poduzimanje reformskih koraka kako
bi se poboljšale efikasnost, transparentnost, odgovornost i
uslužnost uprave prema građanima i poslovnim subjektima.  

Vlada i Skupština Brčko Distrikta imaju poduzeti slijedeće
konkretne korake:

Vlada i Skupština će u potpunosti provesti zakone Brčko
Distrikta i to Zakon o reviziji financijskog poslovanja
u institucijama Brčko Distrikta BiH i Zakon o proračunu
Brčko Distrikta BiH, najkasnije do 31. XII 2005.god.
Preporuke iz Izvješća se imaju implementirati do kraja
godine.  Dogradonačelnik  će  biti  zadužen  za
implementiranje tih preporuka, i biće odgovoran za bilo
kakav propust u tom pogledu.
U okviru Vlade Distrikta biti će osnovan Pododjel za
ljudske resurse.
Vlada Distrikta će, najkasnije do 30. XI 2005. god.,
uputiti Skupštini Distrikta prijedlog Zakona o plaćama.
Struktura  plaća  preporučena  u  izvješću  konsultantske
kuće Deloitte za 2004 god. će biti osnov za strukturu
plaća  i  rangiranje  radnih  mjesta  u  tom  prijedlogu
zakona.

Efektivne, efikasne, transparentne, za građane pristupačne i
financijski održive institucije vlasti su osnovni ciljevi za
Brčko  Distrikt,  čije  je  ostvarivanje  propisano  Konačnom
odlukom.  Supervizor  cijeni  opredijeljenost  Vlade  Brčko
Distrikta  za  reformu  uprave  potvrđenu  gradonačelnikovim
programom rada za 2005.god., ali je razočarana nedostatkom
blagovremenih praktičnih mjera za provedbu preporuka unatoč
činjenici da su one u potpunosti prihvaćene od strane Vlade
Distrikta.

Skupština  Distrikta  ima  pravo  da  naknadno  razmotri
primijenjene  procedure  i  proračunska  sredstva  utrošena  od
strane Vlade u provedbi reforme uprave, kako je preporučila
kuća Deloitte i kako je propisano ovim nalogom supervizora.


